
KLAUSULA ADMINISTRATIBO BEREZIEN AGIRIAREN KARATULA

Software as a Service ("SaaS") soluzioa —online prestakuntza-plataforma— kontratatzeko
prozedura, ekintzailetza-eskola baten prestakuntza-edukien erabilera antolatzeko,
kudeatzeko, argitaratzeko eta jarraipena egiteko.

ZERBITZUAK EMATEKO KONTRATUA

A.- KONTRATUAREN XEDEA:

SOFTWARE AS A SERVICE ("SAAS") SOLUZIOA -online prestakuntza-plataforma-—.
DESKRIBAPENA: Software as a Service ("SaaS") soluzioa -online prestakuntza-plataforma—
kontratatzeko prozedura, ekintzailetza-eskola baten prestakuntza-edukien erabilera antolatzeko,
kudeatzeko, argitaratzeko eta jarraipena egiteko.

B.- SUSTATZAILEA
DEMA.

C.- KONTRATAZIO-ORGANOA

ENPRESEN GARAPENARI LAGUNTZEKO BARAKALDOKO DEMA ENPRESA GARAPENA
Barakaldo Elkartegia, Barakaldoko Fanderia kalea, 2 (Bizkaia)

IFK: G48408405.

D.- LIZITAZIO-AURREKONTUAREN XEHAKAPENA

D.1.- LIZITAZIOAREN OINARRIZKO AURREKONTUA

LIZITAZIOAREN OINARRIZKO 85.000 €
AURREKONTUA
|. fasea 23.000
Il. fasea 62.000
BEZa (% 21) 17.850 €
GUZTIRA 102.850€

D.2.- BALIO ZENBATETSIA, BEZa kanpo.
85.000 euro

LIZITAZIOAREN AURREKONTUA (BEZa kanpo): 85. 000 €
AURREIKUSITAKO ALDAKETAK (BEZa kanpo)

AURREIKUSITAKO LUZAPENAK: Prezioan 2 luzapen aurreikusten dira.
BALIOA, BEZa kanpo: 85. 000 €

Kalkulu horietan barne sartzen dira proiektua gauzatzeko beharrezkoak diren kostuak, kontzeptuak,
gastuak eta gainerako partidak, eta horiek guztiak enpresa adjudikaziodunaren kontura izango dira.

E.- URTE BANAKETAK

Hasierako aldia: Esleitzen denetik 2025/07/31ra.
1. luzapena: 2025/08/01etik 2026/07/31ra.

2. luzapena: 2026/08/01etik 2027/07/31ra.

F.- AURREKONTU-IZENDAPENA
Proiektuak irauten duen urteetako aurrekontu-izendapenetatik lortzen da.

G.- TRAMITAZIOA ETA ESLEITZEKO PROZEDURA
Tramitazioa: Arrunta.
Prozedura: Irekia.

H.- LIZITATZEKO SISTEMA
DEMAren kontratatzailearen profila erabiliko da.
www.dema.eus/perfil-del-contratante

|.- ESLEITZEKO IRIZPIDEAK
I.1.- AURTOMATIKOKI KUANTIFIKATU EZIN DIREN IRIZPIDEAK . B GUTUN-AZALA
Eskaintzaren kalitate teknikoa: 55 puntu

Gehienez ere 55 puntu lortu ahal izango dira irizpide subjektiboen araberako baloraziotik. Atal
honetan gutxienez 30 puntu lortzen ez dituzten eskaintzak ez dira aintzat hartuko.

Irizpideen balorazioa proposamenen kalitatearen arabera egingo da, eta ikuspegi tekniko-
metodologikotik DEMArentzat onuragarrienak diren proposamenak lehenetsiko dira.

Balorazioa egiteko, enpresa lizitatzaile bakoitzak aurkeztu beharreko eskaintza teknikoen agiria
aztertuko du DEMAK. Agiri horrek lau atal izango ditu, jarraian adierazten diren izendapenen eta
jarraibideen arabera:

1.- ONLINE-ESKOLAREN PROPOSAMENA.

Proposamenaren kalitate teknikoa: Gehienez 30 puntu.

Atal honetan, enpresa lizitatzaileak bere proposamena deskribatu beharko du gai hauei
dagokienez:

o Plataforma operatiboa: (Baldintza teknikoen agiriko 6.a Puntuko entregagarriari
dagokionez) 4. atalean eskatutako erabilera-kasu guzti-guztiak soluzioan nola
inplementatzen diren eta 5. atalean eskatutako soluzioaren baldintza teknikoak zehatz-
mehatz azaltzea. Baldintza teknikoen agiriko 4. eta 5. puntuetako azpiatalen enuntziatuen
eta zenbakien hurrenkera berberari jarraituko zaio, bat bera ere kanpo utzi gabe.
Gehienez 30 orrialde.

o Parametrizaziorako eta euskarri teknikorako prozedura, (Baldintza teknikoen agiriko 6.b
Puntuko entregagarriari dagokionez). Parametrizazio, euskarri tekniko eta bertsioak
eguneratzeko proposamenaren azalpen zehatza. Gehienez 5 orrialde.

e Azken erabiltzaileak prestatzeko prozedura. (Baldintza teknikoen agiriko 6.c Puntuko
entregagarriari dagokionez). Gehienez 5 orrialde.

2.- 1. FASEA EZARTZEKO PROPOSAMENA:

Gehieneko puntuazioa: 5 puntu.

Enpresa lizitatzaileak bere metodologia eta bide-orria aurkeztu beharko ditu. Ezartzeko
proposamenaren zehaztasuna eta epe-arintasuna ebaluatuko dira, 2024/06/30eko epemuga
betetzea aurreratzeko.

Gehienez 5 orrialde.

3.- BERRITZEKO ETA HOBETZEKO PROPOSAMENA

Gehieneko puntuazioa: 2,5 puntu.

Baldintza teknikoen agiriko 2., 4. eta 5. puntuetan eskatzen diren zehaztapenez gain, berrikuntza edo
hobekuntzak dakartzatelako balio erantsia duten proposamenak aurkeztu beharko ditu.

Gehienez 5 orrialde.

4.- EREDU EBALUAGARRI PUBLIKO/PRIBATUAREN PROPOSAMENA

Gehieneko puntuazioa: 17,5 puntu.

Enpresa lizitatzaileak aukera eman beharko die bai sektore publikoari bai sektore pribatuari eredua
erabiltzeko, erabiltzaile eta pasahitz baten bidez. Aurkeztutako ereduaren sendotasuna ebaluatuko
da, eta DEMAKk agirian eskatutakoaren betetze-maila eta kalitatea egiaztatzeko moduan konfiguratuta
dagoela egiaztatuko da, bai funtsean eta bai forman.

Gehienez 5 orrialde.

ESKAINTZA TEKNIKOAREN ISILPEKO ALDERDIAK:

Enpresa lizitatzaileak, hala badagokio, bere eskaintza teknikoan isilpekotzat jo nahi dituen datuak
adieraziko ditu eskaintza teknikoa aurkeztean. Konfidentzialtasun-izaerak, besteak beste, sekretu
teknikoei edo komertzialei eragiten die, bai eta eskaintza teknikoan isilpekotzat jotzen dituen garrantzi
handiko beste alderdi batzuei ere, lehia faltsutzeko erabil daitekeela ulertzen duelako, lizitazio-
prozedura honetan edo ondorengo beste batzuetan.

[.2.- AUTOMATIKOKI KUANTIFIKATU DAITEZKEEN IRIZPIDEAK . C GUTUN-AZALA

Eskaintza ekonomikoa: 45 puntu

Aurkeztutako eskaintzaren puntuazioa = (Eskaintza onuragarrienaren balioa / Aurkeztutako
eskaintzaren balioa) *45

1. ERANSKINA deritzon ereduaren arabera aurkeztuko da eskaintza ekonomikoa
Hasiera batean behintzat, anormaltzat joko dira honako kasu hauetan dauden eskaintzak:

1. Enpresa lizitatzailea bakarra izanik (aurrerantzean, lizitatzailea), lizitazioaren
oinarrizko aurrekontua baino ehuneko 25 unitate txikiagoa denean.

2. Bienpresa lizitatzaile lehiatzen direnean, beste eskaintza baino ehuneko 20 unitate
baino gutxiago eskaintzen duena.

3. Hiru enpresa lizitatzaile lehiatzen direnean, aurkeztutako eskaintzen batezbesteko
aritmetikoa baino ehuneko 10 unitate baino txikiagoak eskaintzen dituztenak. Hala
ere, batezbesteko hori zenbatzeko, baztertu egingo da eskaintzarik handiena
batezbesteko hori baino ehuneko 10 unitate baino handiagoa denean. Nolanahi ere,
neurriz kanpokotzat joko da ehuneko 25 unitatetik gorako baja.

4. Lau enpresa lizitatzaile edo gehiago lehiatzen direnean, aurkeztutako eskaintzen
batezbesteko aritmetikoa baino ehuneko 10 unitate baino txikiagoak eskaintzen
dituztenak. Hala ere, haien artean batezbesteko hori gainditzen duten eskaintzak
badaude ehuneko 10 unitatetan baino gehiagotan, batezbesteko berri bat kalkulatuko
da soilik adierazitako kasuan ez dauden eskaintzekin. Nolanahi ere, gainerako
eskaintzak hiru baino gutxiago badira, batezbesteko berria zenbateko txikieneko hiru
eskaintzen arabera kalkulatuko da.

Prezio baxuena eskaintzen duen lizitatzaileari puntuaziorik altuena ematea erabaki da, eta prezio
altuena aurkezten duenari baxuena, baina tartekoetan puntuak esleitzean proportzio egokia gordez,
kontratazio publikoa gidatu behar duten printzipioak errespetatzeko.

J.- BEHIN-BEHINEKO BERMEA
Ez da eskatzen.

K.- BEHIN BETIKO BERMEA
Ez da eskatzen.

L.- PREZIOAK BERRIKUSTEA
Prezioa bi aldiz berrikusiko da, luzapen bakoitzeko bat, luzapen bakoitza gauzatzen den hileko
KPlaren arabera.

M.- ALDAERAK BAIMENTZEA
Ez da aldaerarik onartuko.

N.- GAUZATZEKO EPEA

1. fasea: PLATAFORMAREN PARAMETRIZAZIOA:

DEMAri entregatzeko azken eguna: 2024/06/30

DEMAren Probetarako aldia eta DEMAren edukien karga: 2024/07/01 — 2024/09/30

. fasea: PLATAFORMAREN USTIAPENA:
Hasierako aldia: 2024/10/01 — 2025/07/31
1. luzapenaren aldia: 2025/08/01 — 2026/07/31

2. luzapenaren aldia: 2026/08/01 — 2027/07/31

N.- LUZATZEKO AUKERA
Bai. 2 aurreikusten dira. Luzapenak aukerakoak izango dira DEMArentzat, eta nahitaezkoak
erakunde adjudikaziodunarentzat.

O.- PROPOSAMENAK AURKEZTEKO EPEA
2024ko apirilaren 4ko eguerdiko ordu bata arte (13:00)

P.- PROPOSAMENAK AURKEZTEKO LEKUA

Gutun-azal itxiaren bidez. Gutun-azalaren barruan beste hiru gutun-azal bilduko dira, A, B eta C.
A GUTUN-AZALA: Kaudimen ekonomiko-finantzarioa / tekniko-profesionala
B GUTUN-AZALA: Automatikoki kuantifikatu EZIN DIREN irizpideak.
C GUTUN-AZALA: Automatikoki kuantifikatu daitezkeen irizpideak.

DEMAren bulegoa, Fanderia kalea, 2 — 48901 Barakaldo

Eskaintza teknikoa (B gutun-azalaren edukia) paperean eta formatu digitalean aurkeztu beharko da
posta elektroniko honen bidez: contratos@dema.eus.

Q.- JAKINARAZPENAK

Lizitatzaile guztiek, prozedura honetan parte hartzeko eta lizitazioari buruzko kontsultak egin ahal
izateko, aurreikusitako komunikazio-sistema erabili beharko dute, contratos@dema.eus posta
elektronikoaren bidez.

R. KAUDIMENA. — A GUTUN AZALA
Kaudimen ekonomiko-finantzarioa eta tekniko-profesionala jarraian adierazten den moduan
egiaztatuko da, A GUTUN-AZALEAN sartutako dokumentuen bidez, eta 2., 3., 6., 8. eta 9.

eranskinak aurkeztuta formalizatuko da:

1)Kaudimen ekonomiko-finantzarioa.

a) lIrizpidea: Lizitatzailearen negozioen urteko bolumena, amaitutako azken hiru negozio
urteetan bolumen handiena izandakoa.

b) Gutxieneko baldintza: azken hiru urteotan lan gehien egindako urtean metatutako urteko
zenbatekoa, BEZa kanpo, 100.000 €-koa edo handiagoa izatea:

c) Erantzukizunpeko adierazpena beteko da 8. eranskinaren arabera.

— Enpresak inskribatuta egon behar dueneko Merkataritza Erregistroan edo Erregistro
Ofizialean jasota eta onartuta dauden urteko kontuetan adierazten diren balioak esleituko
dira.

— Baliozko arrazoi batengatik, lizitatzaileak ez baditu amaitutako azken hiru urteetako
bolumen handieneko urteko kontuak onartuta eta gordailututa (adibidez, kontuak
dagokion erregistroan aurkezteko betebeharrik ez duelako edo enpresa sortu berria
delako), horren arrazoia adierazi beharko du adierazpenean.

— Merkataritza Erregistroan inskribatuta ez dauden banakako enpresaburuek eta aurreko
atalean adierazitako baliozko arrazoia adierazi duten enpresaburuek beren kaudimen
ekonomikoa eta finantzarioa egiaztatuko dute erantzukizunpeko adierazpenarekin batera
303 edota 390 ereduak aurkeztuta, edo Balio Erantsiaren gaineko Zergaren
adierazpenaren baliokide direnak aurkeztuta, edo 200 eredua edo Elkarteen gaineko
Zergaren adierazpenaren baliokide dena aurkeztuta.

Egiaztagiri horiek guztiak soilik eskaintzarik onena aurkeztu eta adjudikaziodun gertatzen den
lizitatzaileak aurkeztuko ditu.

2)Kaudimen tekniko-profesionala

a) lrizpidea: lizitatzaileak duen esperientzia kontratuaren xede diren izaera bereko edo antzeko
zerbitzuak edo lanak egiten.

b) Gutxieneko baldintzak: azken 3 urteetako lan-bolumen handieneko urtean zerbitzu horietan
metatutako urteko zenbatekoa gutxienez 65.000 €-koa izango da, BEZa kanpo.




(Bizkaia
dema
¢) Erantzukizunpeko adierazpena beteko da 9. eranskinaren arabera:

— Azken hiru urteetan egindako kontratuaren xedearen berdinak edo antzekoak diren zerbitzu edo lan
nagusien zerrenda, azken 3 urteetako lan-bolumen handieneko urteari dagozkionak, zenbatekoak,
datak eta hartzaileak, publikoak izan ala pribatuak, zehazturik. Organo eskudunaren oniritzia
jasotako ziurtagirien bidez egiaztatuko dira burura eramandako lanak edo emandako zerbitzuak,
hartzailea arlo publikoko erakunde bat denean; hartzailea subjektu pribatua denean, berriz, hark
emandako egiaztagiriaren bidez edo, halakorik izan ezean, enpresaburuaren adierazpenaren bidez.
Ez da beharrezkoa izango zerrendan sartutako zerbitzuen egiaztagiriak aurkeztea, zerrenda horren
hartzailea DEMA bada.

— Erregulazio harmonizatukoak ez diren kontratuetan, kontratista enpresa sortu berria denean, hau
da, bost urtetik beherako antzinatasuna duen enpresa denean, haren kaudimen teknikoa jarraian
adierazten den moduan egiaztatuko da, eta ezin izango da inola ere kontratuaren xedea osatzen
duten zerbitzu edo lan nagusien edo antzekoen zerrenda bat eskatu:

o Kontratuan parte hartzen duen enpresan integratuta dauden edo ez dauden teknikarien
edo unitate teknikoen aipamena, bereziki kalitate-kontrolaz arduratzen diren langileena.

o Enpresaburuaren eta enpresako zuzendarien titulu akademikoak eta profesionalak,
bereziki kontratua gauzatzeko ardura duenarena edo dutenena, baita zuzenean hartaz
arduratzen diren teknikariena ere, betiere esleitzeko irizpide gisa ebaluatzen ez badira.

Egiaztagiri horiek guztiak soilik eskaintzarik onena aurkeztu eta adjudikaziodun gertatzen den
lizitatzaileak aurkeztuko ditu.

Kontratua behar bezala gauzatuko dela bermatzeko beharrezkoak diren harremanak eta
jakinarazpenak bideratzeko, enpresa adjudikaziodunak solaskide bat eta solaskideorde bat
izendatuko ditu, horiek izango dira kontratuaren gauzatzearekin lotutako jakinarazpenak jasoko
dituztenak. Solaskideak kontratua gauzatzeko arduradunei helaraziko dizkie DEMAKk zerbitzuaren
prestazioarekin lotuta planteatzen dizkion alderdiak.

S.- KONTRATATZAILEAREN PROFILA
Kontratazio-prozedura hau Bizkaiko Aldizkari Ofizialean eta DEMAren kontratatzailearen profilean
argitaratutako iragarkiaren bidez argitaratzen da.

T.- BESTE ZEHAZTAPEN BATZUK

1.- Errekurtsoen araubidea.- Kontratazio-arloko errekurtso berezia
BAI

2.- Kontratua betetzeko baldintza bereziak

-Hizkuntza-araubidea:

Kontratuaren arduradunak adieraziko dio enpresa adjudikaziodunari zer lan aurkeztu behar dituen bi
hizkuntza ofizialetan. DEMAK inola ere ez du bere gain hartuko kontratu honen harira sortutako
dokumentu idatzien itzulpena.

Nolanahi ere, “SaaS” soluzioa eta haren eduki guztiak bi hizkuntza ofizialetan egongo dira
(gaztelaniaz eta euskaraz), eta prest egongo da edukiak mantentzeko eta eguneraketak kudeatzeko
bi hizkuntza horietan.

-Enpleguari eta plantillari eusteko betebeharra:

SPKLren 202. artikuluarekin bat etorrita, enpresa lizitatzaileak konpromisoa hartzen du,
adjudikaziodun suertatuz gero, eskatutako edo eskaintzan aurkeztutako konpromisoaren bidez
eskuratutako gutxieneko plantillari eusteko kontratua gauzatzen den bitartean. Horretarako, enpresa
lizitatzaileek erantzukizunpeko adierazpen baten bidez adierazi beharko dute kontratua gauzatzeko
zenbat langile erabiliko dituzten eta urtean zenbat lanordu izango dituzten. Plantilla ez bada
homogeneoa kontratuan zehar, egutegi bat aurkeztu beharko da, pertsona-kopurua zehaztuta eta
urteko lanaldia pertsona bakoitzeko lanorduetan banakatuta, bai eta kontratuaren hasiera- eta
amaiera-datak ere. Enpleguari eta plantillari eusteko betebeharraren gaineko jarraipen espezifikoa.

Kontratuaren enpresa edo erakunde adjudikaziodunak honako agiri hauek aurkeztuta egiaztatuko du
bere proposamenean adierazitako konpromisoak bete dituela:

- Kontratua formalizatu ondoren, hilabeteko epean, enpresa edo erakunde adjudikaziodunak
kontratatutako pertsonei buruzko datuak jakinaraziko dizkio kontratuaren arduradunari, eta,
horretarako, Gizarte Segurantzako altaren eta lan-kontratuaren kopia aurkeztuko dio.

- Hilero eta kontratuak indarrean jarraitzen duen bitartean, enpresa adjudikaziodunak agian
TC1 eta TC2 dokumentuak aurkeztu beharko dizkio kontratuaren arduradunari, betebeharra
egiazki bete dela egiaztatzeko.

- Kontratuaren arduradunak adierazitako dokumentuak edo kontratuaren betetze-maila
ebaluatzeko eta kontrolatzeko eskumenak erabiltzeko egoki irizten dituen beste edozein
dokumentu eskatu ahal izango dizkio enpresa adjudikaziodunari. Era berean, jarraipen-
bilerak edo ebaluatzeko aldizkako txostenak egiteko eskatu ahal izango du.

- Gauzatzeko baldintza berezien betetze-mailaren jarraipena, oro har.

Kontratuaren arduradunak, kontratua gauzatzen den edozein unetan, dagokion dokumentazioa
eskatu ahal izango dio adjudikaziodunari, atal honetan jasotako betebeharrak betetzen direla
bermatzeko, eta/edo, hala badagokio, dagozkion txostenak egiteko eta/edo jarraipen-bilerak egiteko
eskatu ahal izango dio.

Kontratuaren arduradunak kontratuan aurreikusitako betebeharren balizko ez betetzeen berri emango
dio kontratazio-organoari, eta, hala badagokio, zigorrak ezartzeko edo kontratua suntsiarazteko
prozedura hastea proposatuko du.

Kontratua gauzatzeko baldintza bereziak ez betetzearen ondorioak.
Hemen zerrendatutako betebeharrak betetzen ez badira, kontratistari honako zigor hauek ezar
dakizkioke, behin dagokion espedientea izapidetu ondoren:

a) Enpleguari eta plantillari eusteko betebeharra
Kontratua gauzatzeko betebehar berezi hau langileak atxikitzeko atalari lotuta dago, eta
funtsezkotzat jotzen da SPKLren 211.1 f) artikuluan xedatutako ondorioetarako. Beraz,
kontratua suntsiarazteko kausa da betetzen ez bada.

b) Hizkuntza-araubidetik eratorritako betebeharrak
Puntu horri begira ezarritakoa betetzen ez bada, arau-hauste larritzat joko da, eta
adjudikazio-prezioaren % 5ekin zehatuko da.

Kontratu honetan aurreikusitako gainerako betebehar bereziak betetzen ez badira, ABBAren
9.9.2.2 atalean aurreikusitako zigorrak ezarri ahal izango dira.

Prezioaren ordainketa:
Bi aldeek kontratuan itunduko dituzte lortu beharreko mugarriak eta mugarri horien lorpenarekin
lotutako ordainketa-zatiak.

Erantzukizun zibileko asegurua:

Enpresa adjudikaziodunak Erantzukizun zibileko aseguru-poliza bat aurkeztuko du. Poliza hori
kontratua gauzatzen den epe osoan egongo da indarrean, eta, besteak beste, proiektuan esku
hartzen duten enpresako profesionalen eta kontratatutako langileen erantzukizunak estaliko ditu,
gutxienez 600.000 eurotik gorako estaldura-mailekin.

3. Aurreikusitako aldaketa:
EZ

4. Fakturen ordainketa.

Faktura azken organo hartzaileari behar bezala helarazteko, nahitaez erabiliko dira DEMAk ematen
dituen datu fiskalak. Fakturazioaren arloko kontuetarako facturas@dema.eus posta elektronikoa
erabiliko da.

5. Kontratuaren arduraduna.
DEMA

Barakaldo, 2024ko martxoak 14



